
sþ. 124. Beiðni um skýrslu [119. mál]
frá viðskiptaráðherra um veitingu leyfa til útflutnings á skreið tímabilið 1976-1986, ásamt
yfirliti um greiðsluskil einstakra útflytjenda.

Frá Guðmundi H. Garðarssyni, Halldóri Blöndal, Ólafi Þ. Þórðarsyni,
Salome Þorkelsdóttur, Sturlu Böðvarssyni, Jóhanni Einvarðssyni,

Kristínu Halldórsdóttur, Margréti Frímannsdóttur
og Hreggviði Jónssyni.

Með vísan til 30. gr. þingskapa óskum við undirritaðir alþingismenn eftir því að
viðskiptaráðherra gefi Alþingi skýrslu um leyfisveitingar til útflutnings á skreið frá íslandi
tímabilið 1976-1986.

í skýrslunni verði tilgreind nöfn útflytjenda, magn og verðmæti útfluttra afurða eftir
löndum, sem og viðtakendur.

Óskað er eftir sundurliðun á útflutningsverði einstakra sendinga eftir útflytjendum og
yfirliti um gjaldeyrisskil vegna viðkomandi sendinga, sem og hversu mikið enn kann að vera
óuppgert og útistandandi af skreiðarútflutningi umrætt tímabil.

Við samning skýrslunnar fari ráðherra þess á leit við viðskiptabanka helstu skreið ar-
framleiðenda að þeir upplýsi hvernig endurgreiðslu afurðalána hafi verið háttað á þessu
tímabili.

Þá er þess óskað að leitað verði umsagna helstu aðila, sem koma við sögu þessara
viðskipta á umræddu tímabili, um hvort það fyrirkomulag á útflutningi skreiðar, sem var
viðhaft tímabilið 1976--1986, hafi verið þjóðhagslega hagkvæmt og skilað þeim árangri sem
að var stefnt. Sérstök áhersla er lögð á að leitað verði umsagna helstu viðskiptabanka og þær
birtar með skýrslunni.

Þess er óskað að skýrslan verði tekin til umræðu á fundi sameinaðs þings þegar henni
hefur verið útbýtt.

Alþingi, 16. nóv. 1987.

Guðmundur H. Garðarsson. Halldór Blöndal.
Salome Þorkelsdóttir. Sturla Böðvarsson.
Kristín Halldórsdóttir. Margrét Frímannsdóttir.

Ólafur Þ. Þórðarson.
Jóhann Einvarðsson.
Hreggviður Jónsson.

Til forseta sameinaðs Alþingis, Alþingi.


